
EUSKARALDIA hastera goaz
Maiatzak 15, 19:00etan, Kalegoen plazan

IRITZIA 3

Barrenek bere gain hartzen du espazio ara-
zoengatik iragarkiak lekuz aldatzeko eskubidea. 
Barrenek ez du bere gain hartzen iritzi eta gu-
tunen ataletan adierazitakoen erantzukizunik. 
Koordinatzailea: Ainhoa Andonegi. Kazetariak: 
Ainhoa Andonegi, Asier Orbea, Ainara Argoitia. 
Hizkuntza arduraduna: Ainara Argoitia. Publizi-
tatea: Leire Rubio. Maketatzailea: Zaloa Arnaiz. 
Atari digitaleko arlo teknikoaren arduraduna: 
Aitor Lauzirika. Administraria: Amaia Arriza-
balaga. Kolaboratzaileak: Edurne Izagirre, Ane 
Astiazaran, Nahia Aizpurua, Ane Kortaberria, 
Leire Kerexeta, Izaro Etxegibel, Asier Guisasola, 
Iker Lauzirika, Arkaitz Uranga, Irene Macazaga, 
Jose Ramon Cabrera, Nagore Cancio, Saioa Ro-
driguez, Paula Heras, Angel Ugarteburu, Ando-
ni Segundo, Angel Mari Tobajas. Inprimategia: 
Gertu Koop.E. Tirada: 4.700 ale. Lege gordailua: 
SS-1.038/92 ISSN 1138-1855.

Babeslea: Laguntzaileak:

Argitaratzailea:

'Kanarien kasuan, 
bizi naizen lekuan behintzat, 
egia da ekonomikoki egoera 

larriagoan bizi garela"

Bi bizitza paralelo

Ane Kortaberria                        
Komunikazioan eta Zuzenbidean Graduatua

Aita Agirre Kulturgunea, 3, 3. ezk. 
20870 ELGOIBAR  

943 744 112 -     688 655 658
 Publizitatea:      943 743 704 -      688 769 657 

barren@elgoibarkoizarra.eus 
 barren.publi@elgoibarkoizarra.eus  

www.barren.eus 

facebook.com/barrenaldizkaria

x.com/barreneus

instagram.com/barrenaldizkaria

youtube.com/@Elgoibarrennet

Kanpoan bizi naiz eta Elgoibarrera bisitan bueltatzen 
naizen bakoitzean, barruak asko mugitzen zaizkit. 
Askotan ahaztu egiten zait kanpoan bizi naize-

la eta bi bizitza paralelotan bizi naizela sentitzen dut; 
Kanarietan nagoenean, Elgoibarko bizitza existituko ez 
balitz bezala eta, alderantziz. Sentsazioa arraroa izaten 
da. Herrira bueltatzean dena bertatik joan nintzen unean 
bezala dagoela iruditzen zait, baina aldi berean, gauza 
eta egoera askorekiko deskonektatuta sentitzen naiz.

Lagunekin hitz egiten hasi eta herriko berriak kon-
tatzen dizkidate: baten bat haurdun dagoela, besteren 
bat ezkondu egingo dela, bikoteren bat banatu egin 
dela, baten batek etxea erosi duela eta bikotekideare-
kin bizitzera joan dela… 

Une horretan konturatzen naiz biziera mota horie-
kin nahiko deskonektatuta nagoela, momentu honetan 
behintzat. Bat-batean denbora-lerroa bizkortuko balitz 
bezala sentitzen dut, eta bertigo apur bat ematen dit.

Kanarien kasuan, bizi naizen lekuan behintzat, egia 
da ekonomikoki egoera larriagoan bizi garela. Adinak 
berdin du han, nahiz eta 24, 28 edo 35 urte izan, oro-
korrean, ingurukoen helburua bidaiatzea, auto bat eros-
tea eta kanperizatzea, kirol berriak probatzea, lagunekin 
pisu partekatu batera bizitzera joatea… izaten dira.

Eta ados, egia da orokorrean gertatzen diren egoerak 
aipatu ditudala soilik eta badakit herriko guztien erreali-
tatea ez dela bera. Izan ere, urte askotan kanpoan bizi 
ostean jaioterrira bueltatu den batek esan zidan berak ez 
duela jarraitzen bertako ohitura “tradizionalekin”. Baina 
argi dago ez dela erraza izan behar tokiz-kanpo sentitzea.
Nire kasuan, ez dakit noiz bueltatuko naizen herrira 
luzarorako, ezta bueltatuko naizen ere. Baina askotan 
jartzen naiz pentsatzen gertatuko balitz nola jokatuko 
nukeen. Nire jarrerak aldatuko al nituzke? Nire egoeran 
dauden gehiagorekin elkartu eta babesgunea sortuko al 
nuke? Nork daki…mastodon.eus/@barren@tkm.eus

BARRENek ez du bere gain hartzen Iritzia eta Eskutitzak ata-
letan adierazitakoen erantzukizunik. Eskutitzak ondo identifi-
katuta egon behar dute. Ez ahaztu izen-abizenak, NANa eta 
telefonoa jartzea. Bidali helbide honetara: barren@elgoibarkoi-
zarra.eus

---------------------------------------------------

Maiatzaren 11n Senperen elgarrekin!

Igande honetan, maiatzaren 11n, Herri Urrats 
jaia ospatuko dugu Senperen. Aurtengo lema El-
garrekin da, denok batera egiten dugulako Herri 
Urrats eta, hala ez balitz, ezinezkoa litzatekeela-
ko Iparraldeko auzolan handiena aurrera erama-
tea. Elgarrekin, iparra eta hego, herri bat irudika-
tuz. Elgarrekin, Seaska eta jendartea, ikastolak 
eraikitzen eta mantentzen. Elgarrekin, euskara 
hauspotuz. Egungo jendarte indibidualistari aurre 
eginez, elgarrekin egitearen eta elgarrekin ego-
tearen aldeko apustua egiten dugulako.

Aurtengo logoak ere badu bere esanahia: 
20.000 erle espezie omen daude munduan, eta 
horien artean geure-geurea dugu Erle Beltza. Er-
leek elkarrekin egiten dute lan eta komunitatean 
bizi dira. Erleak berebiziko garrantzia du ekosis-

teman; esan ohi da erleak desagertuko balira, 
munduak lau urte gehiago baino ez lukeela iraun-
go. Seaskako komunitatea behar beharrezkoa da 
euskarak bizirik iraun dezan Iparraldean, bai eta 
euskalduntzearekin jarraitzeko ere.

Araba berria, Nafarroa badok, Lapurdi, Gi-
puzkoa, Xiberoa, Baxe Nafarroa, Bizkaia eta 
Kattalin Elizalde ikastegiko guneez gain, berri-
tasun handiena Tokiko gunea izango da. Bertan 
tokiko eta kalitate handiko jan eta edana aurki-
tuko ditugu. Horretaz gain janari eta edariaren 
jatorria ziurtatua egongo da, eta baita ere labo-
rarien konpromisoa kalitate urratsetan.

Animatu eta goazen denok Senperera elga-
rrekin!

Z.A.

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Gabriel Krutzelaegi kalea zikin-zi-
kin lagatzen dute gazteek: "Ikastola 
atzeko eskaileretan biltzen dira askotan 

gazteak botiltzarra egiteko, eta ingurune guz-
tia zikinkeriaz beteta lagatzen dute. Udaltzainei 
eskatu nahi nieke sarriago pasatzea auzotik as-
teburuetan egoera hau zaintzeko. Lotsagarria 
da ingurunea horrela lagatzea, eta bizilagunon-
tzako egoera jasanezina bilakatzen ari da. Bi-
zikidetzako gutxieneko arauak bete egin behar 
dira". 

Pilarrerako tunela pintaketaz beteta 
dago: "Pilarrerako lurrazpiko pasabideko 
tunela pintaketaz beteta dago, eta horrek 

zikin itxura ematen dio inguruneari. Argitasunak 
beti ematen du segurtasun sentsazio handia-
goa eta, toki hori berez iluna izanik, eskertuko 
genuke garbitzea. Orain, gainera, jende askok 
erabiltzen du pasabide hori Urazandira joateko, 
eta txukun egotea garrantzitsua da. Pintaketak 
egiteko zaletasuna dutenei ere eskertuko nieke 
horma publikoetan ez egitea horrelakorik, azke-
nean hori garbitzea denon poltsikotik ordaintzen 
delako".

Zergatik igo da horrenbeste zaborra-
ren gaineko tasa? "IPC-a %3 inguru igo 
zen urtarrilean, baina zaborraren gaine-

ko tasa askoz gehiago igo digute. Urte gutxitan 
izugarri igo da tasa, eta ostalari-merkatarientzat 
are gehiago. Gehiegizkoa iruditzen zait Elgoiba-
rren ordaintzen ari garena". Udalera jo dugu eta 
Maialen Gurrutxaga alkateak eman dizkigu azal-
penak: "Tasa honi dagokionez, Europak lehen al-
diz zehaztu dituen neurriak jarraitu dira Udalean. 
Herritarrek zuzenean sortzen duten hondakinen 
arabera ordaindu behar dutela agintzen duen le-
gea jarraituz, Udalak beti erabili duen sistema-
rekin jarraitu du aurten ere. Tasa horren igoera 
beti zerbitzuaren kosteari lotuta doa, langileak 
eta zerbitzuak berak dituen gastuak ordaintzen 
baitira tasa horren bitartez. Urteetan eginiko ku-

deaketaren ondorioz, Elgoibar da inguruan igoera 
xumeena eduki duena: Arrasaten %38, Berga-
ran %29, Azpeitian %28, Mutrikun %13,5 igo da, 
adibidez. Hurrengo urtera begira, establezimen-
du, lokal eta enpresen zabor generazioa aztertu 
eta horren araberako aplikazioa ere aldatuko da, 
Europak ezarritako markoaren baitan".

Elkar mugituz egingo dugu izango du leloa 

Euskaraldiak, aktibazioan eta mugimenduan 

jarri nahi izan dutelako fokua antolatzaileek 

laugarren edizio honetan. Helburua betikoa izan-

go du: euskara gehiago, gehiagotan eta jende 

gehiagorekin erabiltzea, eta horretarako, euskara 

ulertzen duten guztiekin euskaraz egitea da pro-

posatzen diguna. Maila pertsonalean edota kolek-

tiboan parte hartu daiteke ariketan, entitateek ere 

badutelako izena emateko aukera [Elgoibarren, 95 

entitatek eman dute izena momentuz], eta norba-

nakoen kasuan, gutxieneko baldintza bi bete behar 

dira: 16 urtetik gora izatea eta euskaraz ulertzea. 

Hala ere, aurten, 6 urtetik 16 urtera bitartekoei ere 

egin diete ariketan parte hartzeko gonbidapena, 

xaxatzaile rola sortuta. Euskaraz jakin arren gaztele-

rara irrist egiten duen helduari euskaraz egin deza-

keela gogoraraztea izango da xaxatzaileen egiteko 

nagusia ariketak irauten duen denboran. 

Ariketan parte hartzeko izena eman behar da, 

euskaraldia.eus webgunean sartuta, eta ondoren, 

bi roletako bat aukeratu behar da: ahobizi edo 

PLAZAN HASIKO DUGU EUSKARALDIA 
MAIATZAREN 15EAN

Maiatzaren 15ean hasiko da Euskaraldia, herritarren hizkuntza-praktikak aktibatzeko eta euskararen 
erabilera handitzeko ariketa kolektiboa. Laugarren edizioa izango da aurtengoa, eta 11 egun iraungo 
ditu ariketak, maiatzaren 15etik 25era. Ariketa plazan hasiko dugu, bai Elgoibarren eta baita Menda-
ron ere. Kalegoen plazan egingo dute hasiera-ekitaldia Elgoibarren, 19:00etan hasita, eta ordu be-
rean txupinazoa botako dute Mendaron. Gizarte aktibazioa bilatzen du Euskaraldiak, eta parte har-
tzera deitu dute herri batzordeetatik.

! Ainara Argoitia / l Asier Orbea 



belarriprest. Rolak betikoak dira, baina oraindik 

sortzen dira batzuetan zalantzak haien inguruan, 

eta horren jakitun, antolatzaileek azpimarratu dute 

komeni dela bietako bat aukeratu aurretik haien 

esanahia ondo ulertu dugula egiaztatzea, ariketa 

honek inplikazioa eskatzen duelako eta rola ondo 

aukeratzea ezinbestekoa delako konpromisoa 

behar bezala betetzeko. Horren harira gogorarazi 

dute rola aukeratzeko orduan gakoa jokaeran da-

goela eta ez gaitasunean; hau da, garrantzitsuena 

ez dela zenbat euskara dakigun, baizik eta dakigun 

euskara hori nola erabiliko dugun; zenbatekin eta 

zenbatetan erabiliko dugun pentsatzea, alegia. 

Rola aukeratu ondoren eta ariketak irauten duen 

egunetan, ahobizi edo belarriprest garen adieraz-

ten duen txapa jantzi beharko dugu soinean, arike-

ta eroso egin ahal izateko. 

MAIATZAREN 15EAN, DENOK PLAZARA!

Euskaraldia ariketa soziala hasten den egu-

nean, maiatzaren 15ean, hasiera-ekitaldiak egin-

go dituzte Elgoibarren eta Mendaron, eta bietan 

egongo da aukera Euskaraldian izena emateko 

nahiz txapa jasotzeko. Ordura arte, Elgoibarren 

izena eman dutenek Elgoibarko Izarraren bu-

legoan (Aita Agirre kulturgunea, 3,3) jaso behar 

dute txapa. Mendaron, berriz, gaur izango dute 

horretarako aukera, In Leike kultur elkartekoek 

20:00etatik aurrera Herriko Enparantzan jarriko 

duten mahaira gerturatuta. 

Maiatzaren 15eko Elgoibarko ekitaldia Kalegoen 

plazan egingo dute, 19:00etan hasita (euria egingo 

balu, Maalako parkera aldatuko lukete lekuz). Eus-

karaldia ariketa egingo dutenak bilduko dira plazan 

eta Euskaraldiak eman duenaren gainean jardungo 

dira, bai eta laugarren edizioan dituzten erronken 

inguruan ere. Ondoren, Birakakoek dantza egin-

go dute Bulego taldeak Euskaraldirako sortu duen 

Gure bihotzaren taupadak kantarekin, eta amaitze-

ko, aukeratu duen rolari dagokion txapa jantziko 

dute. Ordu berean, 19:00etan, txupinazoa botako 

dute Mendaron.

AHOBIZI: Euskaraz ulertzen duten 
guztiekin euskaraz egingo du uneoro. 

Kideek euskaraz ulertzen ote duten ez 
dakienean lehen hitzak, beti, euskaraz 

egingo ditu; euskaraz ulertzen badute, 
euskaraz jarraituko du. 

BELARRIPREST: Aldiro erabakiko du 
euskaraz noiz eta norekin egin. 

Beharbada, beti ez du euskaraz egingo 
ulertzen duten guztiekin, baina euskara 

dakitenek euskaraz hitz egitea nahi duela 
esango die parean dituenei.

XAXATZAILE: 6 eta 16 urte 
bitartekoentzako aurten 

sortu duten rola. Euskaraldiak irauten 
duen bitartean, euskaraz egin dezaketela 

gogoraraziko die euskaraz jakin arren 
gazteleraz ari diren helduei.



8 EUSKARALDIA

11 IKASTEKO! IKASTEKO! JOLASJOLAS--LEHIAKETA LEHIAKETA 
Euskaraldia hastera doa, eta aurtengoan 

euskararekin jolastu eta aldi berean ikaste-

ko proposamena egin nahi dizuegu. 11 ikasteko! 

jolas-lehiaketa prestatu du Elgoibarko Izarrak, 

eta nahi duen orok izango du parte hartzeko 

aukera. 11 egunetan zehar, 11 galderaz osatu-

tako galdetegia erantzun beharko da, zuzen 

eta ahalik eta denbora laburrenean. Galderak 

Elgoibarko kulturgintzari eta euskalgintzari bu-

ruzkoak izango dira. 11 egunen ondoren pun-

tuazio handiena duena izango da irabazlea, 

eta berdinketa balego, galderak erantzuteko 

denbora gutxien erabili duenak irabaziko luke.

Maiatzaren 15ean hasiko da jolas-lehiaketa, 

eta hilaren 25era arte egunero egongo da jo-

lasteko aukera. 11:00etan argitaratuko dugu gal-

detegia barren.eus webgunean, eta 23:00ak arte 

egongo da erantzuteko aukera. Hurrengo egu-

nean argitaratuko ditugu erantzun zuzenak eta 

11 onenen sailkapena. Euskaraldia amaitzen de-

nean bukatuko da jolas-lehiaketa ere, eta egun 

horretan puntu gehien dituen erabiltzailea izan-

go da txapelduna.

Saria ere ez da edonolakoa izango: Begi Bis-
tan enpresak babestuta, 11 lagunentzako bidaia 

itsasontzian, Flyshean barrena.

JOLAS-LEHIAKETARAKO 
OHAR GARRANTZITSUAK 

n 11 egunetan, 11 galderako galdetegia erantzun 

beharko da. Partaide bakoitzak, beraz, 121 galde-

ra erantzun beharko ditu. Ez da derrigorrezkoa 

egunero jolastea, baina zenbat eta gehiago jo-

katu, puntu gehiago eskuratzeko aukera dago.

n 11:00etatik 23:00etara egongo da galderak 

erantzuteko denbora.

n Parte hartzeko izena eta helbide elektronikoa 

sartu beharko dira galdetegian egunero. Jolas-

ten den bakoitzean izen eta helbide elektroniko 

berbera jarri behar da.

n Helbide elektroniko bakoitzarekin behin baka-

rrik jokatu daiteke.

n 11 egunen ondoren puntu gehien dituenak ira-

baziko du, eta berdinketa balego, denbora gu-

txien behar izan duenak..

1. Hiztunen hizkuntza ohituretan eragitea, euskarazko hizkuntza praktikak hedatzeko eta denboran zehar 

errotzeko.

2. Norberaren hizkuntza portaera eta ohituren inguruan gogoeta eragitea eta aldaketan lagungarri izatea.

3. Entitateek euskaraz bizitzea ahalbidetuko duten neurriak sustatzea.

4. Gizartea aktibatzea eta herriz herriko euskaltzaleen artikulazioa bultzatzea. 

5. Euskararen aldeko eragileak ekimen bateratu baten bueltan antolatzea. 

6. Euskararen erabilera aktibatzeko mugimendua elikatzea.

EUSKARALDIAREN HELBURU NAGUSIAK

Elgoibarko Udaletik jakinarazi dutenez, hasi 
dituzte Arriaga auzoan oinezkoentzako se-
maforo bidezko pasabidea egiteko lanak. 

Aurreikusten dutenez, ekainaren erdi alderako 
amaituko dituzte lanak, hamar bat astean. Uda-
lak 152.611,54 euro (BEZ gabe) jarri ditu, eta 
Transportes Orsa enpresak egingo ditu lanak. 
Semaforoa ipintzeaz gainera, bestelako lanak ere 
egingo dituzte eremu horretan. Besteak beste, bi 
farola jarriko dituzte pasabidearen mutur bakoi-
tzean, "ikusgarritasuna hobetzeko eta gauez ere 
segurtasuna bermatzeko". Errepidearen erdian 
dauden irlen egitura ere aldatuko dute, pasabi-
dearen eremua kanpoko erreietara zabalduz eta 
horma-barandak ipiniz; bai uhartean, eta baita 
espaloietan ere. Irisgarritasuna hobetzeko arra-
pala ere eraikiko dute Arriagako etxeetara sarbi-
dea errazteko. 

Zalaparta sortu zuen gaia

San Antolingo bizilagunak 2012an jarri ziren 
Elgoibarko Udalarekin harremanetan, autobusa 
hartzeko bidea gurutzatzean zuten arriskua gu-
txitzeko eskatuz. Udalak hainbat neurri hartu 
zituen orduan: Ibilgailuen abiadura 50 kilometro 
ordura mugatu zuen, errepide erdian isleta bat 
jarri zuten oinezkoentzako babesleku moduan; 
eta, errepidea bi zatitan gurutzatu ahal izateko 
eta oinezkoekin kontuz ibiltzeko, seinaleak jarri 
zituzten. Auzotarren iritziz, baina, neurri horiek 

ez ziren nahikoak. Botoidun semaforo bat eta 
zebrabide bat eskatu zituzten, eta berriro ere 
Udalera bideratu zituzten eskaera horiek. 2017ko 
irailaren 15ean Udaleko Plan Orokorreko zuzen-
dariak semaforoa eta zebrabidea jartzea ez zela 
posible erantzun zien, hainbat arrazoi argudiatu-
ta. Gainera, Udaletik esan zieten 634 errepidea 
Foru Aldundiaren konpetentzia zela eta Aldundira 
jo zuten orduan. Teknikoki eta ekonomikoki ez 
zela errentagarria gune horretan semaforoa jar-
tzea izan zen Aldunditik jaso zuten erantzuna, 
eta, orduan, Arartekoarengana ere jo zuen Mireya 
Cearsolo auzotarrak; baina, Arartekoarenean ere 
ez zuen babesik lortu. Ezezkoek haserrea eta ezi-
negona sortu zuten auzotarrengan eta protesta 
ekitaldiak egin zituzten. 2019ko udan egin zituz-
ten azken lanak, oinezkoen segurtasuna hobe-
tzeko asmoz, baina auzotarrek botoidun semafo-
roa eskatzen jarraitu zuten. Sei urteren ondoren 
hasi dituzte lanak. 

Arriagan semaforoa 
jartzeko lanak 
hasi dituzte

Elgoibarko Amataumobila taldeak lan saio 
bat antolatu du Udalaren laguntzarekin, se-
me-alabak Interneteko arriskuez ohartarazteko. 
Zibertutore baten laguntzaz, bi orduko formazio 
saioa egingo dute, gaztelaniaz. Maiatzaren 14an 
izango da, Aita Agirre kulturgunean, doan. Inte-
resatuek amataumobila@gmail.com helbidean 
eman dezakete izena.  

Seme-alabak Interneteko arriskuez 
ohartarazteko formazio saioa  

antolatu dute maiatzaren 14rako

Arkeologiari buruzko beste ziklo bat antola-
tu dute Mendaron Suharri kultur elkarteak 
eta Euskal Herriko Unibertsitateak, Udala-

ren laguntzarekin. Hiru hitzalditako zikloa izango 
da, eta estreinako hitzaldia maiatzaren 16rako 
antolatu dute. Bidaia arkeologiko bat Baskoien 
mundura: Irulegiko herrixkatik izango du izenbu-
rua eta Mattin Aiestaran de la Sotilla arkeologoa 
izango da hizlaria, Irulegiko gazteluaren ondoan 
Irulegiko eskua aurkitu zuen taldearen zuzenda-
ria dena 2017tik. Hitzaldia udaletxeko udalbatza 
aretoan izango da, 19:00etan hasita (gainerako 
biak ere bai).

Beste bi hitzaldiak ere maiatzerako lotu dituz-
te, bata maiatzaren 23rako eta bestea 30erako. 
Novedades en la investigación del Megalitismo 
en el Cantábrico oriental: análisis del territorio 
de Bizkaia izenburuko hitzaldia emango du Juan 
Carlos Lopez arkeologoak.  Historiaurrean lizen-
tziatua da Lopez Kantabriako Unibertsitatean, eta 
ikerketako hiru kolektibo independentetako kidea 
da: AGIRI Arkeologia Elkartea, Estratigrafia Ana-
litikoko Zirkulua eta Bilakaera Kulturalerako Eus-

kal Saharar Elkartea. Duela 25 urtetik arkeologo 
profesional autonomo gisa lan egiten du, batez 
ere Historiaurreko Arkeologiaren arloan.

Maiatzaren 30ean, Nola aldatzen diren gau-
zak: La llegada de Roma a la costa hitzaldia 
emango du Jagoba Hidalgo EHUko ikertzaileak.

Hiru hitzalditako arkeologia-zikloa antolatu dute 
Mendaron maiatzerako 

ONUko bizilagunek auzotarren bazkaria egingo dute maiatzaren 17an

Oraindik ere auzo sentimenduak indar berezia 
du ONUn, eta aurten ere ospatuko dute auzoaren 
izana eta izaera, bazkari baten bueltan. Maiatza-
ren 17an izango da, eta interesatuek gaur dute 
izena emateko azken eguna. 12:00etan elkartuko 
dira Txarridunan, talde argazkia atera eta luntxa 
egiteko, eta bazkaria 14:45ean izango da. Ize-
na emateko 60 euro ordaindu behar dira, honako 
kontu zenbakian: ES68 3035 0007 210071145958 
(Laboral Kutxa). 

Gaur, Ermuaranbide du izena eta lehenago, 
21 de Septiembre zen. Hala ere, ONU esaten dio-
te elgoibartar gehienek orain mende erdi jatorri 
askotariko lagunak hartu zituelako kale horrek. 
“Auzoan euskaldunak, galiziarrak, gaztelarrak eta 
portugaldarrak bizi ginen. Asko, kanpokoak. Ho-
rrexegatik esaten diogu ONU. Denak familia bere-
koak ginela zirudien. Etxeetako ateak beti egoten 

ziren zabalik”, azaldu zion Gerardo Oterok Barreni 
duela urte batzuk argitaratutako erreportajean. 
Bizilagunen artean sortutako harreman eta elkar-
tasun handiak nortasun berezia eman zion ONUri. 
Baldintza zailak izan arren, auzokideak harro dau-
de bertan bizi izanaz. “Auzoak konnotazio marji-
nala izan badu ere, auzoko kide izatea aldarrikatu 
dugu beti”. 

San Frantzisko kalea eta Urazandi auzoa lo-
tzeko zubi berria eraikitzeko lanak aurrera 
doaz, eta Deba ibaia gainditzeko pasabidea 

jartzeko lanak egingo dituzte bihar, maiatzaren 
10ean. Hori dela-eta, N-634 errepidea erabat 
itxita egongo da, 07:00etatik 20:00ak arte. Do-
nostiatik datorren trafikoa udalerri barrutik des-
bideratuko dute, eta Bilbotik datorren trafikoa, 
berriz, Urazanditik barrena. Alabaina, kamioiek 
eta autobusek herri barrutik joan beharko dute, 
Olaso industrialdetik kamioiak eta Sigma zubitik 
autobusak. Autobus zerbitzuari dagokionez, DB02 
eta UK05 lineek Elgoibarko geltokia egingo dute 
Guassen bi noranzkoetan. Bilborako noranzkoan 
doazen DB04 eta DB06 lineek ez dute geldialdi-
rik izango ez Txankakuan ez Karrozerietan, eta 
Santa Ana kaleko 34. zenbakiaren parean dagoen 
behin-behineko geralekuak ordezkatuko ditu. 

Bihar jarriko dituzten habeak berriak direla ja-
kinarazi du Elgoibarko Udalak. Jatorrizko habeak 
egokitzeko asmoa zuten arren, desmuntatu eta 

aztertu ostean ez zeudela egoera onean ondo-
rioztatu zuten, eta berriak ipintzea hobetsi dute. 

Zubi berria egiteko lanak aurreikusitako epe 
barruan daudela zehaztu dute arduradunek, eta 
urtea amaitu baino lehen amaituko dituztela.

Ekainaren 15ean Albara ganadutegiak egingo 
duen sokamuturra udaletxeko eta kultur etxeko 
balkoietatik ikusteko aukera emango du Udalak, 
zozketa bidez. Interesatuek https://labur.eus/

sokamuturra2025 helbidean dagoen formularioa 
bete behar dute maiatzaren 15erako. Hautatuek 
lagun bana eraman ahal izango dute beraiekin 
balkoira.

Trinitateetako sokamuturra eraikin publikoetatik ikusteko 
aukera emango du Elgoibarko Udalak zozketa bidez

Bihar jarriko dute King-Kong zubiaren ibai 
gaineko pasabidea eta errepidea itxi egingo dute

 Sigmako probalekuan egingo dute 
aurten   Zientzia Azoka maiatzaren 17an, 
eta ondorioz, hilaren 12tik 19ra ezingo 
da bertan aparkatu.

HHtik DBHra arteko ikasleek hartuko 
dute parte, eta hainbat proba eta es-
perimentu egiteko aukera izango dute. 
Hori bai, aurten aurrez eman beharko da 
izena eta egunean bertan ez da egongo 
probetan izena emateko aukerarik. Izena 
emateko esteka guztiak barren.eus ata-
rian aurkituko dituzue.  

Sigmako aparkalekuan egingo dute aurtengo Zientzia Azoka hilaren 17an

Iruñeko Alde Zaharreko Konpartsa

Iruñeko Alde Zaharreko Erraldoien 
Konpartsa 2001ean sortu zuten irabazi as-
morik gabeko Gazte eta Kultura Elkartea 
da. Gaur egun, konpartsa erraldoi-era-
maileek, kiliki-eramaileek eta musikariek 
osatzen dute. Lau metro pasako lau erral-
doik osatzen dute taldea, eta pertsonaiek 
lau elementu irudikatzen dituzte: Lurra, 
Sua, Ura eta Airea. Erraldoiekin batera, 
lau kiliki ere badituzte: Napoleon, Payaso, 
Pamplonica eta Demonio. Iaz ere hartu 
zuten parte Elgoibarko Topaketan. 

Erbuze Elgoibarko erraldoi, buruhandi eta zezenzikleten konpartsak antolatuta, laugarrengoz egingo dute bihar 
erraldoien topaketa Elgoibarren. Aurtengoan Markinako, Iruñeko eta Bergarako konpartsek hartuko dute parte, 
Elgoibarkoekin batera. 17:00etatik aurrera egongo dira ikusgai, Kalegoen plazan. Mauxitxa txarangarekin eta 
Iruñeko dultzaineroekin egingo dute kalejira, 17:30etik aurrera. 

Bergarako Erraldoi eta Kilikien Konpartsa

2000. urtean Bergaran sortuta-
ko taldea da. Lau erraldoirekin hasi 
zuten ibilbidea, eta gaur egun sei 
erraldoi handi, zortzi txiki, bi ertain, 
bi ipotx, sei buruhandi eta lau kiliki 
dituzte. Ehun bazkidetik gora ditu tal-
deak. Azkenaldian sarritan etorri dira 
Elgoibarrera eta bi alditan parte hartu 
dute Elgoibarko Topaketan; azkene-
koz, iaz.

Markina-Xemeingo Erraldoien konpartsa

Hamar dira gaur egun Markina-Xe-
meingo erraldoiak dantzan ipintzen dituz-
tenak, beste hainbat laguntzaile badituz-
ten arren. Lau erraldoi dituzte: Elorrio, 
Kontxita, Peru Abarka eta Bixenta Mogel. 
Erraldoi nagusiez gain, beste txikiago ba-
tzuk ere badituzte: Zerutxu eta Kokote. 
Iaz Markina-Xemeingo Erraldoien topake-
ta antolatu zuten estreinakoz eta Elgoi-
barko Erbuze konpartsa izan zen gonbi-
datuetako bat. Elgoibartarrek auzokoak 
gonbidatu dituzte aurten.

Markina, Iruña eta Bergarako erraldoiek hartuko dute parte 
erraldoien topaketan 

Aitzurrak eta tenazak hartuta gerri maku-
rrean ari dira sei bat lagun Garagartzan, 
Animarteneko etxearen ondoko belardian. 

Larrak garbituta bistaratu berri duten harriz-
ko hormaren ondoan kala bat kimatzen ari da 
emakume bat eta inausteko artaziak eskuan di-
tuztela lurrera eroritako arbola adaxkak batzen 
topatu ditugu beste bi. Errekaren ezker alde-
ko hegalean, aitzurrean ari dira beste bi lagun, 

behar baino gehiago ugaritu den landare bat 
sustraitik ateratzeko ahalegin betean.  46 urte 
ditu taldeko gazteenak. Eta hala ari direla, erre-
karen beste aldetik aupadaka hasi zaie ondoko 
jatetxean bazkaltzetik irten berri den gizon tal-
de bat, petrilera gerturatuta. Motozerra hotsak 
isiltzen ditu, baina, haien ahotsak, eta zirkinik 
egin gabe jarraitu dute emakumeek lanean. Ka-
zetaria ere begira dutela jabetu da Gym Berdea 

Gym Berdea jarri zuen martxan Mendaroko Udalak otsailean, herriko lorategi eta basoetan lan eginda herri-
tarren ongizate pertsonala sustatzeko eta herria edertzeko ekimena. 16 urtez gorakoentzako ekimena da, 
Jaurlaritzak babestutakoa, eta dozena bat lagun inguru daude momentuan izena emanda. Bideoa: barren.eus.

! l Ainara Argoitia / l Asier Orbea

<Gimnasioa eta ikasgela, lorategian

Arrate Arriaga, Irene Arrate Arriaga, Irene 
Elorza, Idurre Arakistain, Elorza, Idurre Arakistain, 

Keko Alonso, Aida Cruz eta  Keko Alonso, Aida Cruz eta  
Olatz Bizkarguenaga.Olatz Bizkarguenaga.

egitasmoko arduraduna, Keko Alonso biologoa. 
"Ligustrum vulgarea da, Aligustre izenez eza-
gunagoa hemen. Txina eta Japonia aldeko lan-
dare exotikoa da. Ez da landare inbaditzailetzat 
hartzen oraindik, baina izugarri ari da zabaltzen 
ibarretan, fruitu erakargarriak dituelako eta txo-
riek hara-hona zabaltzen dituztelako haziak", 
esan du. Bere esanetara ari dira gainerako guz-
tiak. 

Osasuna sustatzeko eta ingurumen-krisiari 
aurre egiteko egitasmoa da Gym Berdea, Jaur-
laritzaren babesa daukana eta Mendaroko Uda-
lak otsailean martxan jarri zuena, Larrabetzuko 
eredua gustatuta [2016an jarri zuten martxan 
ekimena han]. 16 urtez gorakoei zuzendutako 
egitasmoa da, eta bi helburu nagusi ditu Gym 
Berdeak: batetik, ariketa fisikoa eginez osasu-
na eta ongizatea hobetzea, eta bestetik, herrian 
sozializatzeko aukerak sortzea eta komunitatea 
indartzea. Gym Berdean izena emandakoak mar-
titzenero batzen dira, eta 16:15etatik 19:30era, 
herriko espazio berdeetan aritzen dira lanean. 
Eguneko jarduna bukatzeko, berriz, luzaketak 
egiten dituzte, uzkurtutako giharreak luzatzeko 
eta lesioak saihesteko. 

Talde horretako bat da Arrate Arriaga. Uda-
lak herriko etxe guztietara bidalitako gutun ba-
ten bidez izan zuen ekimenaren berri, eta dio ez 
zuela zalantzarik egin. "Ikusteaz batera, pentsa-
tu nuen: 'Hauxe da nirea'. Joan nintzen udale-
txera, eman nuen izena, sartu ninduten wha-
tsapp taldean, eta hemen nabil, gustura 
oso". Mendian asko ibiltzen denetakoa da 
Arrate, Txitxibilaldiak emakume taldeko 
lagunekin eta bestela, eta Gym Berdea 
naturatik gertu sentitzeko beste aukera 
bat du. "Lorak, ortua... nire pasioa dira. 
Hemen, Mendaron, beti izan dut lorate-
gia terrazan, baina behin etorri zitzaidan 
semea eta esan zidan: 'Ama, zergatik ez 
dituzu tomate landare batzuk sartzen? 
Hark esan, eta bete nik. Orain, tomateak, 
piperrak, pipermina, letxugak... hartzen 
ditut. Dena jateko". Gym Berdetik dena 
gustatzen zaio, baina dio bereziki lagun-
garri izan zaiola herrian lagun berriak 
egiteko. Oraindik iazko lore guztiak galdu 
bako fukzia landare bat kimatzen ari da 
gaur, eta laga dugu lanean. 

Olatz Bizkarguenaga dauka ondoan. Zinego-
tzia da Bizkarguenaga Mendaroko Udalean, eta 
Gym Berdean herritar gisa ari den arren, zinego-
tziari eskatu diogu erantzuteko. "Herri txikia da 
gurea eta iruditu zitzaigun egitasmo ona zela gu-
rearen ezaugarrietako udalerri baterako, komu-
nitatea indartzeko. Jendea elkartu ahal izateko 
espazio berriak sortu nahi genituen, eta ekarri 
genuen proiektua Larrabetzutik, iruditu zitzai-
gulako aukera polita zela jendea taberna girotik 
kanpora sozializa zedin, bai eta herriko inguru 
berdeak zaintzeko ere". Badu auzolanaren izpi-
ritutik Gym Berdeak. Dena erakundetu aurretik, 
Mendaron ere izan zuen auzolanak indar bat, 
gaur apaldu xamar dagoena, eta Gym Berdekoek 
ikusten dute horri heldu behar bat ere. "Bazte-
rrak zaintzea bada denon egiteko bat. Eta lan 
hauetako batzuk gaur Udalari dagozkionak izan 
daitezkeen arren, iruditzen zait pozik ari garela 
hemen gauden guztiok, ikusten dugulako gure 
lanak balio duela herria txukuntzeko eta edertze-
ko, eta hori denoi gustatzen zaigulako". 

Gym Berdean izena emandakoak 
martitzenero batzen dira, 

eta 16:15etatik 19:30era, herriko 
espazio berdeetan aritzen dira lanean. 

Bukaeran luzaketak egiten dituzte. 

Keko Alonsorena da non-zer egin erabakitze-
ko ardura. Berak diseinatzen ditu lorategiak. Tri-
nitateko parkean mugurdi ilara bat eta zuhaixka 
apaingarri batzuk landatu zituzten otsailean eta 
inguruko arbolen adarrak kimatu, oinezkoak jo-
tzeraino haziak zeudelako. Trinitateko parkean 
bertan ere, usteldutako zuhaizka bat kendu, 
beste bi-hiru bakandu eta kimatu, eta inguruan 
pilatutako plastikoak eta beste zabor batzuk jaso 
dituzte, ur jausi artifizialaren buelta txukuntze-
ko. Herriko Enparantzatik Garagartzarako es-
kailera ondoko berdeguneak ere hustu dituzte 
plastikoz, eta gaur lanean ari diren leku honetan 
zuhandorrak eta mimenak (zumitzak) sartu di-
tuzte errekaren gaineko aldean. "Zuhandorraren 
urtebeteko adarrak gorrixkak izaten dira, eta ur-
tero adarrak inausita, neguan kolore laranjako 
ilara sortuko dugu. Haren ondoan mimen ilara 
sartu dugu, kolore horixkakoa, eta hala, neguan, 
kolorezko orbanak sortuko ditugu. Ohituta gaude 
loreekin apaintzera bazterrak, baina lorerik gabe 
ere lortu daiteke kolorea lorategietan". Sartu di-
tuzten landareak baino gehiago kendu dituzte 
momentuan, baina, eta jakin badakite ez dela 
denen gustukua izan hori. Baina lorategiak di-
seinatzeak hori esan nahi du. Landareak bakan-
du egin behar dira, eta tarteka inausi ere bai. 
"Jende batek ez du ulertuko orain, baina poztuko 
dira emaitza ikusitakoan. Mozten, botatzen eta 

apurtzen ikusten gaituzte orain, baina gero irte-
teko modua da hori. Dena zentzu baten barruan 
egiten dugu. Kekok berak ere esaten digu pena 
ematen diola kentzeak, baina hori da bidea, gero 
etorriko bada", gaineratu du Idurre Arakistainek. 
Aitortu du Barrenen bidez eta whatsappez izan 
zuela ekimenaren berri, eta ez zuela birritan 
pentsatu beharrik izan izena emateko: "Azkenal-
dian jo eta su nabil etxean ere lorak zaintzen 
eta pentsatu nuen aukera ona izan zitekeela 
hau etxetik kanpora ere zerbait egiteko. Era be-
rean, asko ibiltzen naiz pasieran txakurrekin eta 
amorratzen nau bazterrak zikin ikusteak. Txa-
kur-kakak batzean hor ibiltzen naiz amorrarazita 
inguruan topatutako plastiko, lata eta abarrak 
jasotzen, eta ekimen honetatik gehien gustatzen 
zaidana hori da: ikustea jende bat ari dela baz-
terrak txukuntzen".

Larrabetzutik ekarri du eredua 
Mendaroko Udalak, 

inguruak garbi mantentzeko eta 
jendea elkartu ahal izateko 

aukera berriak sortzeko herrian.

Badago lana. Gym Berdeko arduradunak ka-
miseta berde bana eta eskuko erreminta sorta 
bana eman die gerrikora lotzeko, baina furgo-
neta bete erreminta ere ekarri du: eskuareak, 
sardeak, aitzurrak, igitaiak, palak, nabasaiak, 
motozerra... Otzarak, plastikozko ontzi beltz 
handiak, zakuak eta karretilla ere atera ditu fur-
gonetatik, inausitako arbola adarrak biltzeko. 
Gimnasiora joan beharrik ez dago ariketa fisikoa 
egiteko, ez eta izerdia ateratzeko ere. "Batzuei 
gimnasiora joatea gustatzen zaie, eta errespe-
tagarria da noski, baina ariketa fisikoa egiteko 
ez dago pisuak altxatzen ibili beharrik. Hemen, 
gorputz adar guztiak mugitzen ditugu kontura-
tu ere egin gabe, eta egiten dugu aire librean, 
debalde eta lagunekin. Lo zeuden giharrak ere 
esnatu zaizkit niri hemen, zeudenik ere ez nekiz-
kienak", bota du Aida Cruzek, barrez. Baina hori 
baino gehiago da. "Buruarentzat lasaigarri onena 
da. Burua beteta irteten gara lanetik eta hemen 
denak ahazten ditugu une batez", gehitu du Ire-
ne Elorzak. Bat dator Idurre Arakistain: "Kanpora 
irten, haizea hartu, burua argitu... ariketa fisi-
koa egitea baino gehiago da kasik hori. Haizea, 
eguzkia edo tokatzen dena hartu, izerdi pixka bat 
atera, ipurdikoren bat hartu...".  

Eguzkitsu dago gaur zerua, baina joan zen 
martitzenean gogotik egin zuen euria Men-
daron, eta halakoetan, zira jantzi eta herrian 
pasiaran ibiltzen dira Gym Berdekoak, esku 
hartzeko moduko lekuak identifikatu eta haie-
tan zer egin daitekeen ikusteko. 
"Ez zait gustatzen dena aldi baka-
rrean egitea. Leku bakoitzean ken-
du beharrean dagoena kentzea da 
lehenengo lana, baina gustatzen 
zait gero espazioari berba egiten 
lagatzea. Mendaron lorategi edo 
espazio berde ugari dauzkagu, eta 
badago zeri heldu. EAn ibili gara, 
eta han, adibidez, oso  bestelakoa 
da egoera", zehaztu du Alonsok. 
Eta bada hori Gym Berdean izena 
emandakoei harrigarria egin zaien 
kontu bat. Aitortu dute ez zutela 
uste Mendaron horrenbeste espa-
zio berde zeudenik. "Espazio berde 
asko daukagu Mendaron eta Keko 
bera ere harrituta dago. Euria egin 

zuen aurrekoan eta abantatu ginen Santa Ana 
ermitarantz pasiaran, han zer egin genezakeen 
ikustera, eta bidean, Haurreskola parean begiz 
jota neuzkan bi arbolari begira gelditu ginen. 
Arboletako bat tapa-tapa eginda zegoen belar 
txarrez, eta besteak erdia siku zeukan eta bes-
te erdia lora ematen hasita. Gelditu ginen han, 
atertu zuen, atera genituen erremintak eta ekin 
genion lanari. Leku asko dago Mendaron lanera-
ko", zehaztu du Idurre Arakistainek. 

Filosofia horrekin ari dira lanean, momen-
tuan lorategietan, baina Alonsok aipatu du herri-
tik gertu dagoen malda handiegirik gabeko baso 
sailen batean esku hartzeko asmoa ere badute-
la. Hemen bertako flora eta fauna babestea eta 
inguruak edertzea dute erronka, eta bitartean 
biologiaz ikasteko aukera ere badute. Irakasle 
ona dute horretarako. Gaur aho zabalik utzi ditu 
denak Kekok bitxilorea lore bat ez dela esanda. 
"Bitxilorea kapitulu izeneko infloreszentzia mota 
bat da, lore askotatik sortutako lore konplexu bat. 
Hau ez da bitxiloreen kontua bakarrik, baizik eta 
bere familiako espezie guztiena, Asteraceae edo 
konposatuena". Hartu du bat eskuan eta jarraitu 
du azalpenarekin. "Lupa bat beharko genuke ondo 
ikusteko, baina petalotzat daukagun hau lore bat 
da bere osoan, eta hauetako askok egiten dute bi-
txilorea. Honako hau hemen bertako espeziea da, 
baina inbaditzaileak ere badauzkagu horma-zulo 
askotan. Arrosa tonua hartzen dute ertzetan". 
Ikasgela eta gimnasioa, biak dira lorategia<

Sake ona euki: Oso jatuna izan. Sakia euki ere bai. Retegik daukala 

sakia? Bai, zera! Hori eztok ezer! Patxik bai daukala sakia!

Hainbat urteko etenaldiaren ostean, berriz 
martxan jarri du Sugramas taldea Jon Gu-
rrutxaga musikari elgoibartarrak. 2010ean 

kaleratu zuten Jon & Sugramas izeneko lana, 
eta hainbat kontzertu eman zituzten kanta haiek 
aurkezteko. Bakarkako musika ibilbideari ekin 
zion ondoren Gurrutxagak, eta albo batera laga 
zuen Sugramas proiektua. Orain, abesti eta tal-
dekide berriekin, martxan jarri du berriro taldea. 
Jon Gurrutxaga bera izango da abeslaria; Andoni 
Etxebestek joko du bateria, Miguel Moral izan-
go da baxujolea eta Andoni Badiola gitarra-jo-
lea, eta dagoeneko lotuta dituzte hainbat ema-
naldi. Maiatzaren 16an emango dute lehenengo 
kontzertua Durangoko Izki tabernan. Ekainaren 
27an, berriz, Mendaron joko dute, Gararock 

jaialdiaren aurkezpen ekitaldian, eta abuztuaren 
24an Elgoibarren aurkeztuko dute taldea, San 
Bartolome jaien barruan. l Jairo Berbel

Sugramas taldea berriz martxan jarri du 
Jon Gurrutxagak 

Gipuzkoako Altxa Burua Mugimenduak hiru abesti argitaratu ditu webgunean

Gipuzkoako Altxa Burua mugimenduak hiru 
abesti jarri ditu gaur ikusgai altxaburua.eus web-
gunean. Berrizko Sei Urte rock talde beteranoak 
Altxa Burua abestia sortu du, Berrobiko (Gipuz-
koa) Altxa Burua mugimenduaren ekimenez, eta 
hori da abestietako bat. Bestetik, Donostiako Zu-
rriola ikastolako LH3 eta LH6ko ikasleek Hi Su Ta 
Ke taldea sortu dute, eta haiek ere egin dute Altxa 
Burua izeneko kanta. Zurriola ikastolako Tekno IZ 
guraso taldea Altxa Burua Gipuzkoa sareko partai-
de da, eta mugimenduarekin atxikimendu aitorpe-
na sinatu du. Azkenik, Pirritx eta Porrotx pailazoen 
Altxa Burua kanta ere argitaratu dute. 

Treba-Nerabeak formazio saioan parte hartzeko 
izena emateko epea zabalik dago maiatzaren 11ra arte 

Nerabeen ongizate emozionalari buruzko 
saioa antolatu du Elgoibarko Udalak maia-
tzaren 14an Treba Nerabeak egitasmoaren 
barruan, eta arduradunek jakinarazi dute 
oraindik zabalik dagoela izena emateko epea. 
Interesatuek hilaren 11ra arte eman dezakete 
izena, labur.eus/TREBAnerabeak helbidean. 

 Saioa nerabeei zuzenduta dago. Ikastaro ho-
netan nerabeentzako osasun mentaleko ohitura 

osasungarriak sustatuko dira, arrisku-faktoreen 
prebentzioa eta babes-faktoreen garapena bul-
tzatuz. Lehen saio honetan, marrazketa-teknika 
artistikoetan oinarritutako dinamikak egingo di-
tuzte, eta nerabeen sorkuntza artistikoak bizipen 
eta esperientzia-tresna gisa baliatuko dituzte in-
trospekzio emozionala errazteko.

Saioa eguaztenean izango da, 18:00etan, El-
goibarko Gaztelekuan.  

Asier Urbieta gidoilari eta film zuzenda-
riaren Faisaien irla filma ikusteko aukera 
izango da gaur hasi eta astelehena bitar-

tean Elgoibarko Herriko Antzokian. Ohiko ordute-
gian emango dute filma, euskaraz, gaztelaniazko 
azpidatziekin. Donostian, Irunen eta Hendaian 
filmatu zuen Urbietak filma, "mugako thiller" gisa 
aurkeztu zuena. Filmeko bi protagonista nagu-
siak Jone Laspiur eta Samboy Diaby dira, baina 
Jon Olivaresek, Itziar Ituñok, Ibrahima Konek, 
Josean Bengoetxeak, Ximun Fuchsek, Rodonny 
Perrierek eta Aia Krusek ere parte hartzen dute.

Urbietak azaldua du egunkarian irakurtzen zi-
tuen albiste tragikoek bultzatu zutela gidoia idaz-
tera: "2021ean, etorkizun hobe baten bila ari ziren 
bederatzi pertsonak bizia galdu zuten Bidasoako 
muga zeharkatu nahian. Bost ito egin ziren, hiru 
trenak harrapatu zituen eta beste bat urkatu egin 
zen ibai aurrean. Nire etxetik gertu gertatzen ari 
den tragedia adibidetzat hartu eta egoera orokor 
eta konplexu batera hurbildu nahi izan nuen". Be-

netako gertaera horietatik abiatuta garatu zuen 
filmaren istorioa: goiz batean, Bidasoa ibai ertze-
tik pasiatzen dabiltzan Laida eta Sambouk muga 
igerian zeharkatu nahian ari diren bi pertsonaren 
laguntza oihuak entzungo dituzte. Laidak uretara 
salto egingo du laguntzera, eta Sambou blokeatu-
ta geratuko da. Laidak ez du ulertuko Sambouren 
erreakzioa, euren begien aurrean pertsona bat 
desagertu delako ibaian eta hark ez duelako ezer 
egin eragozteko. Gertaera horrek bien arteko ha-
rremanean eragingo du, etena sortuz. Euskaraz 
eta frantsesez mintzatuko dira filmean.

'Faisaien irla' filma emango dute 
gaurtik astelehenera bitartean, Elgoibarren

'Miñan' antzezlana emango dute 
Mendaron maiatzaren 18an 

Queen gaua kontzertua emango du gaur 
Mendaron Elgoibarko Udal Musika Bandak

Amets Arzallus eta Ibrahima Balderen Miñan 
liburuan oinarritutako izen bereko antzezlana 
taularatuko dute Artedramakoek maiatzaren 
18an, San Agustin kulturgunean, 18:00etan. 
Anaia edo arreba txikia esan nahi du miñan hi-
tzak pularrez, Ibrahima Balderen etniaren hiz-
kuntzan (fula), eta Ibrahimaren istorioa da an-
tzezlanean kontatzen dutena, anaia txikiaren bila 
irten, eta nahi barik, Europaraino iritsi zen gizo-
narena. Sarrerak salgai daude mendarobirtuala.
eus webgunean, 8 euroan.

Elgoibarko Udal Musika Bandak Queen gaua 
kontzertua emango du gaur Mendaron, Jon 
Gurrutxagak, Patxi Zabaletak eta Andoni Mu-
jikak lagunduta. Herriko Enparantzan izango 
da, 22:00etan hasita, eta antolatzaileek, Mesa 
7 taldekoek, Elgoibarrera itzultzeko autobusa 
ere antolatu dute 23:50etik 02:00ak bitartera-
ko. Autobuserako txartelak 6 euroan daude sal-
gai Txarridunan, Uztargi tabernan eta Galle-tiak 
gozotegian. Gaileta bat (Galletiak) eta kafe bat 
(Uztargin) eskatu ahal izango da trukean.

Eguazten arratsaldean banatu zituen El-
goibarko Udalak aurtengo idazlan lehia-
ketako sariak. Guztira 160 lan jaso di-

tuzte aurten lehiaketarako eta horietako 26 
saritu dituzte. Jasone Osoro, Jon Eugi eta Iñi-
go Otañok osatu dute epaimahaia eta honako 
hauen lanak saritu dituzte. 

<A taldean: Iker Postigo Lopez, Joaquin Pesle 
Esnal, Alma Rescalvo Garcia, Eneko Iturralde 
Arrizabalaga, Luar Maruri Galarraga, Julen Zu-
bia Ruiz de Gauna, Eire Soraluze Andonegi eta 
Iñigo Silva Segura. Diploma, 50 euroko bono 
bana eta Pitxintxun euskarazko liburu bat es-
kuratzeko beste bono bat jaso zuten. 

<B taldean: Ekaitz Leonardo Oñederra, Pau-
la Sophia Avendaño Moreno, Maialen Langa-
ra Iriondo, Aisha Hadi Beltran, Jare Urzelai 
Abellan, June Martin Zumeta, Oihane Mea-
bebasterretxea Sanz eta Maialen de la Maza 
Barandela. Diploma, 60 euroko bono bana eta 
euskarazko liburu bat eskuratzeko bono bana 
eman zieten. 

<C taldean lau sari banatu zituzten eta 80 
euroko bono bana eta Pitxintxun euskarazko 
liburu bat eskuratzeko bonoa eskuratu zuten. 
Hauek izan ziren saridunak. Enara Martinez 
Plaza, Paule Elkoro-Iribe Medina, Nora Iriondo 
Gurrutxaga eta Ane Cerrejon Rodriguez. 

<D taldekoen artean, berriz, Duna Santos 
Otegi, Terese Guenetxea Zabala, Jose Alonso 
Bilbatua eta Markel Ortiz Etxeberriaren lanak 
saritu zituzten eta diploma eta 100 euroko bo-

noaz gain, libururako bonoa ere eskuratu zu-
ten. 

<E taldean Danel Rodriguez Aranbururen eta 
Naroa Ansola Ansotegiren lanak saritu zituz-
ten, diploma 120 euroko bonoa eta Pintxintxun 
euskarazko liburu bat eskuratzeko bonoarekin.

Banatu dituzte Idazlan Lehiaketako sariak 

Esteban Orozek margo-erakusketa 
zabalduko du gaur Elgoibarren 

Esteban Oroz Aizpun Eibarren bizi den artistak 
(Etxauri, 1942) margo-erakusketa zabalduko du 
gaur Elgoibarko Kultur Etxeko erakusketa gelan, 
eta maiatzaren 25era arte egongo dira ikusgai 
haren lanak, astelehenetik zapatura, 18:30etik 
20:30era. Margolari autodidakta eta moldakorra 
da Oroz, teknika asko erabili dituena eta asko-
tariko gaiak margotzen ditu, hala paisaiak edo 
natura hilak. Argi naturalarekin margotzen du, 
horregatik gustatzen zaio hainbeste kalean lan 
egitea, argazkirik gabe. Iaztik Eibarko Arte Elkar-
teko lehendakaria da.

Mitoaren eta historiaren arteko ur nahas-
keta zikloaren baitan bigarren hitzaldi bat 
antolatu dute Illunberri Achademiak eta 

Elgoibarko Izarrak maiatzaren 13rako, Udalaren 
laguntzarekin. Euskal matriarkatua izango da gaia 
eta Cira Crespo Historian doktoreak eta emaku-
mearen historian ikertzaile eta dibulgatzailea de-
nak emango du. Aita Agirre kulturguneko areto 
nagusian izango da, 19:00etan hasita. 

Zeri buruz hitz egiten dugu matriarkatuaz ari 
garenean? Non, nor, zergatik hasi zen hitz egiten 
matriarkatuari buruz? Eta, Euskal Herrian, noiz 
hasi ginen euskal matriarkatuari buruz? Zein izan 
da euskal matriarkatuaren ideiaren historia? Eus-
kal Herria gizarte matriarkala izan al zen? Galde-
ra horiei eta gehiagori erantzungo die.

Mitoak eta historiari buruzko zikloaren barruan 
euskal matriarkatua landuko dute maiatzaren 13an 

Erromeria familian antolatu dute 
Elgoibarren maiatzaren 16rako

Elgoibarko Izarraren Atxutxiamaika Saila, Haritz 
Euskal Dantzari Taldea, Inazio Bereziartua musika 
Eskola eta Elgoibarko Udal Liburutegia dira antola-
tzaileak eta San Roke lokal sozialekoen laguntzare-
kin eta Udalaren, Kutxaren, Foru Aldundiaren eta 
Jaurlaritzaren babesarekin antolatu dute maiatza-
ren 16ko arratsalderako (barikua). Azkue auzoko 
zelaian egingo dute erromeria. 17:30ean zabaldu-
ko dute jolasgunea eta 18:30ak aldera hasiko dute 
erromeria musika eta dantza eskolako ikasleek. 
Ondorenerako dantzaldia iragarri dute, dantzarako 
gogoz direnentzako nahiz ikasi nahi dutenentzako. 
Iluntzean han bertan afaltzeko aukera ere izango 
da, etxetik eramandakoa. Antolatzaileek lurrean 
esertzeko mantak eramatea gomendatu dute.

'Heriotzaren pedagogia familian' 
izeneko tailerra antolatu dute 

Mendaron, maiatzaren 15erako

Mendaroko Udalak heriotzaren gaia lantze-
ko bi saio antolatu ditu. Atzo izan zen bata, 
ipuin kontaketa musikatua, eta eguenean, hi-
laren 15ean, egingo dute bigarren saioa. Tai-
lerra izango da datorren astekoa, Heriotzaren 
pedagogia familian izenekoa. Manex Beristai-
nek emango du (Azpeitia, 1977) eta 6 urtetik 
gorako umeei eta haien gurasoei dago zuzen-
duta. Udaletxeko udalbatza aretoan izango da 
saioa, 17:30ean hasita, eta ele bitan.

Musika tresnak ezagutzeko egunak 
izango dituzte Mendaron, 
maiatzaren 12tik 15era

Ateak irekitzeko egunak izango ditu datorren 
astean Mendaroko Ameikutz musika eskolak. 
Maiatzaren 12tik 15era musika tresnak ezagu-
tzeko aukera emango diete herritarrei, baina ize-
na eman beharko da horretarako. Gaur da azken 
eguna: 619 306 493 / iameikutz@gmail.com. 
Ordutegiak ikusteko: barren.eus.

Lizarpe Mendi Klubak eta Arno gura-
so elkarteak antolatuta, Mendaroko mendi 
buelta egingo dute maiatzaren 31n. Kilimon 
Trail mendi lasterketaren ibilbide motza eta 
luzea egin ahal izango dira aukeran, egun 
hori baliatuko baitute Kilimon Trail men-
di lasterketaren antolatzaileek, Udalak eta 
Mendi Federazioak elkarlanean markatu 
dituzten bi ibilbideak inauguratzeko. Aran 
errekako ibilbidea (PR-1) egingo dutenak 
08:30ean abiatuko dira udaletxeko plazatik 
eta ordubete beranduago, 09:30ean, irten-
go dira Garaluzeko ibilbidea (PR-2) egingo 
dutenak. Adin guztietako herritarrentzako 
ekimena dela zehaztu dute antolatzaileek. 
Mendi bueltaren ostean, herri-bazkaria 
egingo dute frontoian.

Igoera faserako sailkatzeko kanporaketak jo-
katu zituzten asteburuan Sanlo eskubaloi 
taldeko bi talde nagusiek; Zarautzen Alcor-

tak eta Oreretan Malapek. Tamalez, esku hutsik 
itzuli dira bata zein bestea. Senior gizonezkoen 
Alcorta taldeak hatzekin ukitu zuen sailkapena. 
Elgoibartarrek Urdaneta kanporatu zuten lauko 
finaleko finalerdian, 23-24ko emaitzarekin. Fina-
lerdia bezain parekatua izan zen domekan jokatu 
zuten finala ere. Etxean jokatzen zuen Txikipolit 
Zarautz taldea izan zuten aurkari Aritzbatalde 
kiroldegian jokatutako neurketan eta gol bateko 
aldeaz irabazi zuten finala zarauztarrek (23-22). 
Honenbestez, Txikipolit taldeak lortu du Lehen 
Nazional Mailara igotzeko fasera sailkatzeko txar-
tela. 

Senior emakumezkoen Malape taldeak Oho-
rezko Zilarrezko Mailara igotzeko Lauko Finala 
jokatu zuen Errenteriako Galtzaraborda kirolde-
gian. Finalerdietako lehian Urdaibai Bilboats tal-
dea izan zuten aurkari eta 27-30eko emaitzare-
kin galdu zuten elgoibartarrek. Etxeko taldeak, 
Ereintzak, eta Urdaibaik jokatu zuten finala eta 
etxekoek lortu zuten garaipena eta igoera fasea 
jokatzeko sailkapena. 

Liga bukatuta, kopa txapelketetan lehiatuko 
dira orain Sanloko taldeak. Lehia bikoitza izan-
go du Malapek asteburuan: Gipuzkoako Kopako 
partida jokatuko du gaur Olaizagan Mek Eibarren 
aurka (20:30) eta Euskal Kopako finala jokatu-
ko dute domeka eguerdian Zarauzko Lizardi kirol 
aretoan, Loiuko C.D. Urdanetaren aurka (12:45). 
Alcortak ere jokatuko du Gipuzkoako Kopako par-
tida asteburuan: domekan, Olaizaga kiroldegian, 
Ordiziaren aurka (12:00).

Igoerarik gabe geratu 
dira Malape eta Alcorta

Mendaroko mendi buelta, maiatzaren 31n

Txapelak gutxigatik ihes egin die Lizarralderi eta Arrizabalagari

Kepa Arrizabalaga eta Gorka Lizarral-
de palista elgoibartarrek Gipuzkoa ordez-
katu dute Federazioen arteko GRABNI 
txapelketan, eta Aznarezek eta Erburuk 
osatutako Nafarroako bikotea izan zuten 
aurkari finalean. Gipuzkoarrak 23 eta 22 
joan ziren aurretik markagailuan, baina 
azken hiru tantoak segidan egin zituzten 
nafarrek, eta 25-23 irabazi zuten. Lagu-
nak Pilota Eskolako palistek aurreikus-
ten zuten moduan, parekotasun handiko 
neurketa izan zen, parez pare joan zen 
markagailua, eta ordubete eta 45 minu-
tuko iraupena izan zuen finalak.

Morkaikoren Eguna, aurten dortsal eta guzti

Bihar egingo dute Elgoibarko Itzulia, Elgoi-
barko Itzulitxoa eta Finalista Eguna ba-
tzen dituen 2025eko Morkaikoren Eguna, 

eta berrikuntzak ere izango ditu hamahiruga-
rren edizioa izango denak. Estreinakoz dortsa-
lak aterako dituzte parte-hartzaileentzako, eta, 
Elgoibarko Itzulian zein Itzulitxoan parte hartze-
ko izena ematen dutenek Morkaikok Errosario 
kalean duen egoitzan jaso beharko dituzte dor-
tsalak. Gaur, maiatzak 9, 18:30etik 20:00etara 
eskuratu ahal izango dira dortsalak, baina proba 
egunean ere hartu ahal izango dira, 05:15eta-
tik 05:45era. Elgoibarko Itzulia eta itzulitxoa 
egiteko nahitaezkoa izan da kirolprobak.com 

webgunearen bidez izena ematea.  Maiatzaren 
7a zen izena emateko azken eguna. 250 parte 
hartzailetan jarri zuten muga Elgoibarko Itzu-
lirako eta 300 parte-hartzailetan Itzulitxorako. 
Elgoibarko Itzuliko partaideak 06:00etan irtengo 
dira Kalegoen plazatik, eta 38 kilometro ingu-
ruko mendi itzulia osatu beharko dute Elgoibar 
mendiz-mendi inguratuz. 2.000 metro inguruko 
desnibel positiboa du ibilbideak.

Umeek Itzulitxoan parte hartzeko aukera 
izango dute. 08:30ean irtengo dira Kalegoen pla-
zatik, eta 10:00etan, Idotorbetik. 12 kilometroko 
luzera du ibilbideak eta 800 metro inguruko des-
nibel positiboa.

Gizonezkoen zein emakumezkoen Haundi 
taldeek jardunaldi mordoxka egin dituzte 
jaitsiera postuetatik irten ezinda, baina 

azken jardunaldia eta gero, sailkapenean gora 
egin eta arnasa pixka bat hartu dute. Gizonez-
koen Haundi taldeak ligako bi jardunaldi jokatu 
zituen joan zen astean. Eguenean Anaitasunaren 
aurka jokatu zuten Mintxetan, eta hutsean ber-
dindu zuten. Domekan, berriz, Beasaingo Loinaz 
futbol zelaian jokatu zuten, eta bana berdinduta 
amaitu zuten partida. Bi berdinketa horiekin ba-
tutako bi puntuak sari urria diren arren, jaitsie-
ra postuetaik irten da Haundi, behin-behinean. 
Sailkapeneko azken hiru taldeek galduko dute 
maila eta postu bat gorago dago orain Haundi, 
31 punturekin. Deustok 30 puntu ditu, 29 Aloña 
Mendik eta 22 Vasconiak. Gora begira jarrita, 33 
puntu dituzte Hernanik eta Beti Gaztek eta 35 
Mondragonek. Hiru partida falta dira Ohorezko 
Erregional Mailako liga txapelketa amaitzeko, eta 
horietako bi partida etxean jokatuko ditu Haun-
dik. Aurrenekoa, gaur, 20:45ean Mintxetan, 
Oiartzunen aurka. 

Emakumezkoen Haundi taldea ere maila ez 
galtzeko lehia betean sartuta dago, eta maila-

ri eusteko erabakigarria izan daitekeen garai-
pena lortu zuen azken jardunaldian, Hernaniri 
0-2 irabazita. Jaitsiera postuetatik irten dira, 
eta baliteke mailari eusteko nahikoa izatea, hiru 
talde beharrean bik bakarrik galdu dezaketela-
ko maila. Bi jardunaldi falta dira liga txapelke-
ta bukatzeko. Azkenaurreko jardunaldian Oiar-
tzunen jokatuko dute elgoibartarrek, zapatuan, 
17:30ean. Denboraldia Mintxetan agurtuko 
dute, Tolosaren aurka.

Jaitsiera postuetatik irten dira 
C.D. Elgoibarko taldeak, behin-behinean

Erkidegoen arteko txapelketa irabazi du Ane Bastidak euskal selekzioarekin

Garaipen bikoitz historikoa lortu dute 16 eta 
14 urtez azpiko emakumezkoen euskal selek-
zioek Erkidegoen Arteko Espainiako Futbol Txa-
pelketan, estreinakoz gailendu baitira; eta, gai-
nera, bi kategorietan. Ane Bastida Diez futbolari 
elgoibartarra izan da 14 urtez azpikoen euskal 
selekzioarekin aritu den jokalarietako bat. Basti-
dak 14 urte ditu eta ezkerreko hegaleko atzela-
ria da C.D. Elgoibarren. Azken hiru urteetan sa-
rritan jaso du euskal selekzioaren zein Realaren 
deia; teknifikazio saioetan parte hartzeko zein 
txapelketetan jokatzeko.

Finalerdietan Galizia kanporatu zuen euskal 
selekzioak eta Madrilgo selekzioari irabazi zioten 
finala, luzapenean Jone Tejadak sartutako golari 
esker.

Boxeolari onenen topalekua izango da Elgoi-
bar maiatzaren 17an, olinpiar modalitateko 
Euskadiko Boxeo Txapelketako finalak har-

tuko baititu, hau da, amateur mailakoak. Boxeo 
olinpikoan 3 minutuko asaltoetara jokatzen dituz-
te borrokaldiak (2 minutukoak emakumeek), eta 
doitasunean eta teknikan oinarritzen dira, kolpe 
garbiak saritzen dituen puntuazio-sistema ezar-
tzen baitute epaileek. Aldiz, boxeo profesionalak 
borroka luzeagoak bultzatzen ditu, non indarrak 
eta KOren bidez aurkariarekin amaitzeko gaitasu-
nak berebiziko garrantzia duten. Hori da funtsean 
boxeo amateurraren eta profesionalaren ezberdin-
tasun nagusia.

 Hogei final jokatuko dituzte Olaizaga kirolde-
giko kantxan ipiniko duten ringean, baina oraindik 
zehazteke daude, maiatzaren 10ean jokatzekoak 
diren kanporaketetan erabakiko baitira zein diren 
finalistak. Euskal Boxeo Federazioak eta Sorabox 
klubak antolatu dute Elgoibarko boxeo jaialdia, 
Elgoibarko Udalaren babesarekin. Borrokaldiak 

17:00etan hasiko dira (16:30ean zabalduko dituzte 
ateak), baina aurrez, borrokalarien pisaketa egin-
go dute, 15:00etatik aurrera kiroldegian bertan. 

Dagoeneko jarri dituzte salgai sarrerak. Au-
rre-salmentan erosiz gero, 15 euroan eskuratu 
ahal izango dira. Egunean bertan erosten dutenek 
20 euro ordaindu beharko dituzte. Interesatuek 
676 866 922 telefono zenbakira deituta eros ditza-
kete sarrerak.

Elgoibarren jokatuko dituzte 
Euskadiko Boxeo Txapelketako finalak

Morkaikoko talde mistoa txapeldunorde ultra distantziako EHko Txapelketan

Nafarroa Xtrem probaren VIII. ekitaldia jokatu 
zuten apirilaren 26an Nafarroako Zubiri herrian, 
eta ultra distantziako Euskal Herriko Txapelketa 
ere jokoan egon da aurten. 68 kilometroko ibil-
bidean eguraldi makurra izan zuten partaideek, 
laino itxia, euria eta hotza egin baitzien. Probak 
izenean daraman xtrem izena erabat bete zela 
diote CATT Morkaikoko taldekideek. Adi (1.456 
m), Saioa (1.458 m), Zuriain (1.408 m), Goitean 
(1.235 m) eta Baratxueta (1.150 m) mendietako 
tontorretatik igaro ziren 600 partaideak eta as-
kok laga behar izan zuten bertan behera baldin-
tza gogorrengatik. "Euria barra-barra eta hotza 
egin zigun, mendi tontorretan bereziki, zero az-
piko tenperaturarekin. Jende asko erretiratu zen 
hipotermiak jota edo erorketen ondorioz, loka-
tzagatik irristakor baitzegoen zorua". Sei lagunek 
osatu zuten CATT Morkaikoren talde mistoa, eta 
hiruk lortu zuten helmugara iristea: Laura Ro-
driguezek, Jose Luis Diez Txeluk eta Jon Perez 

Cortesek. Martin Egizabal, Iban Zelaia eta Jose 
Novak osatu zuten taldea. Bukatzea lortu zuten 
taldekideek batutako puntuei esker sailkapeneko 
bigarren postua lortu zuten talde mistoen lehian. 
Gaikar Zortzietakoak taldea gailendu zen. Gaine-
ra, emakumezkoen sailkapen nagusian zortziga-
rren postuan sailkatu zen Laura Rodriguez. Jon 
Perez Cortes 34. postuan sailkatu zen eta 40. 
postuan Jose Luis Diez.



26 MERKATU TXIKIA

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Nire jabekideen komunitatean berogailu zentrala dago eta 
solairu arteko gune bat ere badago merkataritzarako erabiltzen 
dena. Hor sekula ez dute berogailurik izan hasieran eraikina horre-
la itxuratu zutelako. Eraikinaren dokumentazioak dio etorkizunean 
zerbitzu hori jaso nahi izanez gero, eskubidea dutela horretarako 
eta nola ordaindu ere adierazten du. Azken bileran solairu arte-
koak esan zuen berogailu zentrala jarri nahi duela. Solairu arteko 
jabeak urteotan galdararen mantenuan sortutako gastuak zein 
orain dela hiru urte jarritako galdara berria ordaindu beharko ditu?

Energia horniduraren instalazio berriei buruz legeak diona hartu behar-
ko litzateke kontuan. Legearen arabera, gerora telekomunikazio edo ener-
gia horniduretan sartzea eskatuz gero eta horretarako azpiegitura berriak 
edo aurrez jarritakoetan egindako egokitzapenak baliatu behar badira, bai-
mena eman ahal izango zaie, beti ere dagokien kopurua ordainduz gero eta 
modu egokian eguneratuta legezko interesak gehituz. Legeak ez du aurre-
koen mantenu eta zaintza gastuei buruzko ezer jasotzen zerbitzu hortaz 
baliatzen ari direnen beharrerako baitira. Beraz, gastuok ez dute eraginik 
izango instalazio honen erabilerarekin bat egin berri duen jabearengan.

Aholkua: Nire iritziz, solairu arteko jabeak legeak ezarritako 
estatutu baimena erabili ahal izango du. Baina galdara berriaren 
kostua ordaindu beharko du dagokion proportzioa kontutan har-
tuz eta azken hiru urteetako (jarri zutenetik) urteroko legezko 
interesa gehituz. Baina ez ditu aurreko urteetako mantenu eta 
zaintza gastuak ordaindu beharko.

AHOLKULARI KOLABORATZAILEA
San Bartolome, 2

LANA
Eskaintza
Egur arte tailerrean umeei udan 
margo tailerrak emateko pertso-
nak behar ditugu. Ekaineko eta 
uztaileko aste solteak izango dira, 
astelehenetik ostiralera, goizez. Bi-
dali zure CV egurarte@gmail.com 
helbidera!  

Pertsona euskaldun bat behar 
dut bi ume zaintzeko. 07:30etik 
09:00etara. 620 559 907

Eskaerak
Gizonezkoa eskaintzen da adine-
koak zaintzeko, orduka edo etxeko 
langile moduan. Titulua daukat.     
603 727 067 

Adinekoak zaintzeko eta etxeko 
lanak egiteko prest nago, orduka 
edo etxeko langile moduan. Titu-
lua daukat, esperientzia ere bai eta 
paperak legez. 631 418 130

Adinekoak zaintzen egingo nuke 
lan, etxean nahiz ospitalean. Titulu 
soziosanitarioa daukat eta urte as-
kotako esperientzia.   
660 511 781 / 943 742 330 

Adinekoak zaintzeko prest nago. 
Titulua daukat, eta paperak legez 
ditut. Arratsaldeetan edo astebu-
ruetan egingo nuke lan.   
631 020 169

Adinekoak zaintzeko prest nago, 
orduka edo etxeko langile moduan. 
Titulo soziosanitarioa daukat.  
631 664 700 

PARTIKULARRAK
Eskola partikularrak ematen ditut, 
ingelesekoak bereziki. Ardura-
tsua naiz. Maiatzean eta ekainean 
umeak zaintzeko ere prest nago.  
695 782 022

KINTOAK
1947an jaiotakoen kinto ospaki-
zuna, maiatzaren 31n. 13:00etan 
Kalegoen Plazan aterako dute ar-
gazkia, eta 14:45ean izango da 
bazkaria Sigman. Interesatuek 70€ 
ordaindu behar dituzte, maiatzaren 
24rako: 3035 0007 24 007 1063126. 
Izen-abizenak zehaztu behar dira.  
647 647 270 (Camilo) 
616 048 946 (Pedro)

75 urte betetzen dituzten elgoibar-
tarren bazkaria, maiatzaren 17an. 
14:00etan argazkia Kalegoen pla-
zan, eta 14:30ean bazkaria, Sig-
man. 85 euro ordaindu behar dira, 
maiatzaren 12rako, Kutxako kontu 
honetan: ES90 2095 5036 5091 
2522 6530
686 344 252 (Santi) 
664 169 402 (Jose Antonio)

1960an jaiotakoen kinto bazkaria, 
ekainaren 7an. 12:00etan Zubi 
Ondo elkartean argazkia eta lun-
txa; eta 15:00etan bazkaria, Sigma 
jatetxean, musika eta dantza bar-
ne. Interesatuek 65 euro ordaindu 
behar dituzte maiatzaren 24rako, 
izen-abizenak zehaztuta. ES 3035 
0007 2300 7113 8822.

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Zorionak, Luken, 
maiatzaren 6an 
zure eguna izan 
zelako. Oso 
zoriontsua izan 
zaitezela opa di-
zugu. Elgoibarko 
familiakoek asko 
maite zaitugu. 

Zorionak, Jakes, 
maiatzaren 6an 
zure eguna izan 
zelako. Oso 
zoriontsua izan 
zaitezela opa di-
zugu. Elgoibarko 
familiakoek asko 
maite zaitugu. 

Zorionak, Leire, 
maiatzaren 13an 
9 urte egingo 
dituzulako. 
Muxuak aitaren 
eta Zarauzko 
familiakoen 
partez. 

Zorionak, 
Nikole! Bihar 7 
urte!  Primeran 
ospatuko dugu 
astebukaeran! 
Muxu handi bat 
familiakoen eta 
bereziki Mane-
xen partez.

Zorionak, Mar-
tin, maiatzaren 
7an 7 urte egin 
zenituelako. 
Muxu handi 
bat, familiakoen 
partez.  

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.

Zorionak, Mari eta Perfecto, bihar, maiatzaren 10ean, 
50 urte beteko dituzuelako ezkonduta. Zuen biloba Oier, 
Ibon eta Juneren partez. Eta, zorionak zuri ere, Ibon, 
gaur 10 urte beteko dituzulako. Etxeko guztien partez. 

Bihar 62 urte ezkondu zinetela! 
Ez zarete makalak! Maitasuna-
ren kandelak piztuta darrai, eta 
zuen aurpegietako irribarreak ere 
bai! Zorionak eta gozatu zuen 
eguna elkarrekin! Maite zaituztegu. 
Etxekoak.

Gaia: 
Barren komunikazioak sailaren
bailaratze prozesuaren gaineko 

informazio-bilera irekia.

MAIATZAK 20, ASTEARTEA
17:30-19:00

Aita Agirre Kulturguneko areto nagusian

ELGOIBARKO IZARRAKO 
BAZKIDEENTZAKO 
BILERA-DEIALDIA



28 AGENDA

9 BARIKUA
16:30 Odol ateratzeak, Elgoi-
barren. Jubilatuen Biltokian. 
Txanda hartzeko: 623 328 408. 
18:30 Erakusketa: Esteban 
Oroz margolariaren lanak jarri-
ko dituzte ikusgai hilaren 25era 
arte. Elgoibarko Kultur Etxeko 
erakusketa gelan. 
20:00 Euskaraldiko informazio 
mahaia, Mendaron.  
22:00 Kontzertua: 'Queen 
gaua'. Elgoibarko Udal Musika 
Bandak emango du, Mendaro-
ko Herriko Enparantzan. 

10 ZAPATUA
17:30 Erraldoien topaketa. 
Erbuzek antolatuta, Kalegoen 
plazan. 

11 DOMEKA
10:15 Gipuzkoako Xake Txa-
pelketa. Zubi Ondo taldearen 
egoitzan.  

12 ASTELEHENA
18:00 Hausnarketa taldea: 
'Emakumeen buru-karga. 
Estresak generoa du'. Emaku-
meentzat. Loredi Salegirekin, 
doan. 

13 ASTEARTEA
19:00 Hitzaldia: 'Euskal 
matriarkatua'. 'Mitoaren eta 
historiaren arteko ur nahasie-
tan' zikloaren barruan, Ilunbe-
rri Achademiak eta Elgoibarko 
Izarrak Udalaren laguntzarekin 
antolatuta. Aita Agirre kultur-
guneko areto nagusian. 

14 EGUAZTENA
17:30 Frontenis txapelketako 
partidak. Mendaroko Gazte 
Asanbladak antolatuta, Goñati 
frontoian. 
 
15 EGUENA
17:30 Tailerra: 'Heriotzaren 
pedagogia'. Mendaroko Udalak 
eta Arno guraso elkarteak 
antolatuta, Manex Beristainek 
emango du. Mendaroko Udal-
batza aretoan.  
19:00 Topaketa: Isiltasunaren 
Eskola. Jose Cruz Igartuarekin, 
Kultur Etxeko sotoan. 
19:00 Euskaraldiaren hasiera 
ekitaldia. Kalegoen plazan. 
19:00 Txupinazoa: Eus-
karaldiari hasiera emateko 
ekitaldia. Mendaron, Herriko 
Enparantzan. 

16 BARIKUA
17:30 Erromeria Familian. 
Musika Eskolak, Atxutxiamai-
kak eta Ludotekak antolatuta, 
Azkue auzoko berdegunean.    

MORKAIKO 
EGUNA

Maiatzak 10, zapatua

06:00 Elgoibarko Mendi 
Itzulia. Kalegoen plazatik. 
08:30 Elgoibarko Mendi 
Itzulitxoa, familian. Kale-
goen plazatik. (Idotorben, 
10:00etan).
13:30 Finalista Eguneko 
domina banaketa. Kalegoen 
plazan. 
Ondoren, bazkaria. 



AGENDA 29

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 

Larunbatak: 09:00-14:00 (<) 

MAIATZA 

9 BARIKUA       Arriola  

10 ZAPATUA       <Fernandez

                             <Barrenetxea 

11 DOMEKA       <Fernandez  

12 ASTELEHENA       Yudego  

13 MARTITZENA       <Oruesagasti  

14 EGUAZTENA       Barrenetxea  

15 EGUENA       <Soto  

16 BARIKUA       Garitaonandia 

2025 urte guztian, gauez: 
Mikel Lekunberri Alberdi. Isasi, 31 (Eibar) 

943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

'Faisaien irla'
9, barikua: 19:00

10, zapatua: 19:00 / 22:15
11, domeka: 19:00  

12, astelehena:  21:00  

'Memorias de un caracol'
(Ongarri zinekluba)
14, guaztena: 21:00

Zinea Herriko Antzokian



30 LURPEKO MUNDUA 

1981. urtean, Kilimon haranean egiten ari 
ziren mugimenduak ikusita, Morkaikoko es-
peleologoak ohartu ginen haranerako zerbait 

garrantzitsua ari zirela proiektatzen, baina ar-
tean ezin genuen aurreikusi leku eta une egokian 
geundenik. Zetorren horrek erabat aldatuko zuen 
espeleologo taldearen dinamika, handik gutxi-
ra Kilimongo sistema hidrogeologikoari buruzko 
txosten bat egiteko eskatu baitziguten. Kasua-
litatez, zazpi urte baino gehiago generamatzan 
lanean han espeleologook.

1974ko urtarrilaren 4an Morkaiko Espeleologia 
Taldea sortu genuenean, gure bitartekoak urriak 
baino urriagoak ziren, eta, beraz, gure energia 
guztia Kilimon harana esploratzera eta aztertzera 
bideratzea erabaki genuen, garai hartan Elgoi-
barko udalerriaren parte baitzen eta, beraz, gure 
karst partikularra. Horixe izan zen, hain zuzen 
ere, gure asmamena, eta horri esker aurkeztu 
genuen 1983ko maiatzean Kilimon ibaiari buruz 
idatzi zen lehen txostena, Elgoibar, Mendaro, 
Mutriku eta Deba urez hornitzeko lurpeko urak 
hartzeko asmoz (Introducción al sistema hidro-
geológico del Kilimón).

Gutxi-asko, Kilimon ibaiak 
segundoko 60 litro asetzeko 
adina emari zuen, edateko ura-
ren gure eskaerari erantzuteko 
beharrezkotzat jotzen zirenak. 
Baina, agorraldian, Kilimoiaren 
emaria segundoko 150 litrotik 
jaisten denean, emaria etenga-
be edo bat-batean jaisten hasten 
da, eta bat-batean segundoko 60 
litrotik beherako balioak ematen 
ditu 5-12 orduko aldietan. Gaine-
ra, etenaldi edo emari-jaitsiera 
horiek areagotu egiten dira ago-
rraldia luzatzen doan heinean, 
24 orduz luzatzeraino ur emaririk 
gabeko tarteak.

Kilimon ibaiaren emarien por-
taera aldakor horiek ikusita, argi 

zegoen beraz B plan bat behar zela aldi batera-
ko emari-urritasun horiek estaltzeko, agorraldia 
bezalako garai konprometitu batean. Hori dela 
eta, Kilimon haranean bertan egiaztatu ahal izan 
genuenarekin eta Gipuzkoako Foru Aldundiko Ba-
liabide Hidraulikoen eta Geotekniaren buru Patxi 
Tamés Urdiainek pertsonalki eman zigun informa-
zioarekin, badakigu 1986tik 1988ra 150 metro ar-
teko sakonerako zundaketa batzuk egin zituztela 
Kilimon haranean, lur azpiko ur sakonen ponpake-
ta emari-akats horiek zuzen zitzaketen zehazteko.

Gaur egun, Kilimon ibaiaren haran karstiko mi-
resgarritik paseatzen badugu, hiru ponpaketa-esta-
zio txikirekin topo egingo dugu. Estazio horiek us-
tiapen-putzu banaren gainean daude, eta Kilimon 
ibaiaren emaria eskatzen den gutxienekora iristen 
ez denean hasten dira martxan. Espeleologian 
jardun dudan 50 urte baino gehiagoan Kilimoia-
ri buruzko gure ezagutzak aurreratu duen guztia 
gorabehera, ziurtatu dezakedan gauza bakarra da 
erraza dela jakitea nondik datorren gure egunero-
ko ogia, baina gure eguneroko ura nondik datorren 
jakiteko galdera asko ditugula oraindik argitzeko.

Kilimoiko B plana Angel Mari Tobajas

Irabanetako ponpaketa-estazioa, Kilimon haranean 



I.URTEURRENA 

Maria Agustina Txurruka Zubiaurre

2024ko maiatzaren 10ean hil zen, 88 urte zituela.

Izan zarena,
erakutsi duzun kemena,
gure artean geldituko da
zugandik jasotako dena. 

Etxekoak

I.URTEURRENA
Agustin Lazarobaster Mendikute 

“Torre”
2024ko maiatzaren 5ean hil zen, 82 urte zituela. 

Egunak hobeak ziren zurekin batera.
Asko maite zaitugu.

XIII. URTEURRENA

Angel Mari Arregi Cano 
2012ko maiatzaren 11n hil zen.

Gure ondotik joan zara,
baina betiko izango zaitugu gure bihotzean. 

Familiakoak 

Guillermo Arriola Nicolas

2025eko apirilaren 23an hil zen. 
Sendiak bihotzez eskertzen ditu jasotako doluminak.

Adiorik ez,
 beti biziko zara gure bihotzean.

Etxekoak




